Prof. dr. Marenglen VERLI (Tiran€)

ROLI I KOMITETIT “MKK”, NE
ORGANIZIMIN E QENDRESES KUNDER
RIPUSHTIMIT SERB NE PLAVE — GUCI
(TETOR 1918 — SHKURT 1919)

Simpoziumi i sotém, 1 mbajtur me
rastin e 85-vjetorit t&€ krijimit té
Komitetit “Mbrojtja Kombétare e
Kosovés”, synon g€ krahas pérkuj-
timit, t€ ndrigojé aspekte t€ veprim-
tarisé sé njérés prej organizatave mé
té spikatura t€ Lévizjes Kombétare
Shqgiptare té€ dekadave t€ para té
shek. XX dhe, natyrisht, edhe té
atdhetaréve té€ shquar q€ e krijuan dhe
i dhané jeté asaj.

e pér géllim té ndalet n€ shqyrtimin e
rolit t& Komitetit “MKK” pér organizimin e géndresés sé€ popullsisé
sé krahinés sé Plavés e Gucisé kundér ripushtimit serb, n€ dimrin
e viteve 1918-1919.

Kjo géndresé shénoi hapin e paré t&€ dukshém né veprimtariné
e Komitetit pér t’i kundérvéné politikés shovene t€ Beogradit
faktorin e ndérgjegjésuar shqiptar té€ viseve t€ shképutura mé
1913-én nga shteti shqiptar dhe, njéherésh, shénoi momentin e

paré€ kulmor té késaj qéndrese, e cila do t& vazhdonte pér 10 vjet
radhazi'.

Dihet se né tetorin e vitit 1918, me pérfundimin e Luftés sé
Paré€ Botérore, para Lévizjes Kombétare Shqiptare dilnin sfida té&
médha gé duheshin pérballuar. Né té€ kundért trevat shqiptare do
t€ ricoptoheshin dhe arritjet, sado té pjesshme, té viteve 1912-
1913, do t& asgjésoheshin. Shqiptarét nuk ishin pjesémarrés né
konfliktin botéror, por fqinjét e tyre ishin fitues dhe né logjikén e
diplomacisé sé Fuqgive t&¢ Médha té kohés fituesi duhej shpérblyer.
E pérgjysmuar para 6 vjetésh, e shkatérruar ekonomikisht, e rudhur
né€ numrin e popullsisé, e goditur moralisht, e copétuar politikisht,
e pushtuar nga disa ushtri t€ huaja dhe e nxjerré né ankand me
Traktatin e Fshehté t€ Londrés t€ vitit 1915, Shqipéria dukej e
pashpresé pér t€ mbijetuar?.

Megjithaté kishte njé drit€ né€ fund t€ tunelit t& errét. Me
mobilizimin e sforcuar t€ forcave t&€ brendshme pér veprime té
njésuara, t€ pjekura e t€ vendosura, qé€ do t€ dinin t€ shfrytézonin
kontradiktat e fqinjéve dhe t€ Fuqive t€ Médha t€ ndodhura né
konfuzion nga pozicionet e reja t€ SHBA-s€ dhe Rusis€, mund té
shmangej mé e keqja, t€ shpétohej s€ paku Shqipéria e 1913-&s>.
Gjithgka mund t€ ndodhte megenése diplomacia do té fillonte punén
nga e para. Pér guximtarét, dhe dihet se guximi ka vendin e vet né
politiké (madje njé fjalé e urté thoté: fati ndihmon guximtarét), mund
té luftohej edhe pér programin maksimal t€ lévizjes kombétare, t€
rivendikoheshin viset e shképutura padrejtésisht nga Konferenca e
Londrés dhe té krijohej Shqipéria e pavarur né kufijté e natyrshém
etniké*. Trazimi i letrave né lojén e diplomacisé dhe parimet e reja
pér rregullimin e marrédhénieve ndérkombétare né t€ ardhmen, t€

! Shih L. Rushiti, Lévizja kacake né Kosové, 1918-1928, Prishting, 1981 etj.

2 Lufta e popullit shqiptar pér ¢lirimin kombétar 1918-1920, Pérmbledhje
dokumentesh, véll. I, II, Tiran&, 1975, 1976; A. Puto, Céshtja shqiptare né
aktet ndérkombétare té periudhés sé imperializmit, (1912-1918), Tirang, 1987;
A. Puto, Céshtja shqiptare né aktet ndérkombétare pas Luftés I Botérore (1918-
1926), Tirang, 2001 etj.

3 Historia e Shqipérisé, véll. 111, Tirang, 1984, £.193-202; A. Puto, Historia
diplomatike e ¢éshtjes shqiptare, Tirang, 2003, £.273-334 etj.

4 Po aty; Historia e Shqipérisé para Konferencés sé Pages, véll. 1, 11, Romé, 1919-
Shkodér 1921 etj.

deklaruara nga presidenti i SHBA-s€ Uillson né€ janarin e vitit 1918,
si edhe nga Lenini n€ emér t€ Rusis€ sovjetike, krijonin raste qé
popujt, viktima t€ pazarllégeve, t€ shpresonin dhe t&€ guxonin duke
u béré aktivé pér mbrojtjen e té drejtave té tyre’.

Ndér burrat guximtaré t€ kombit shqiptar, bénin pjesé,
padyshim, edhe ata q€ krijuan Komitetin “MKK?”, edhe ata qé
luftuan pér zbatimin e programit té tij, (shih programet e 1 majit
1918 dhe té gushtit 1920), ku nj€ vend nderi u takon atdhetaréve
té Plavé-Gucisé. Jo rastésisht, qysh né fillim, kur gjithgka ishte e
paqarté dhe hutia e dit€ve t€ para t€ pasluftés nuk kishte kaluar,
Komiteti “MKK” dhe atdhetarét e Plavé-Gucis€ gjetén njéri-tjetrin,
u lidhén fort dhe mbéshtetén pa rezerva njéri-tjetrin®. Po pérse
pikérisht krahina e Plavés dhe e Gucisé do té€ térhigte posagérisht
vémendjen e Komitetit “MKK™?

Populli 1 késaj krahine, disi 1 izoluar, ishte prekur mé pak se
disa vise té tjera numerikisht dhe ekonomikisht gjaté viteve
1912-1918. Nga ana tjetér, pérveg njé€ garnizoni t€ vogél prej rreth
20 ushtarésh serbé t€ vendosur né Plavé pas tetorit t€ vitit 1918,
krahina ishte krejt e liré, mbrohej nga forca té saj t€ armatosura
dhe administrohej nga autoritetet vendore, pérkatésisht nga njé
pari me tradita té spikatura atdhetarie’. Dhe kryesorja ishte se

* A. Puto, Historia diplomatike..., £303-317 etj. N& janar 1918 presidenti amerikan
Uillson shpalli 14 pikat e njohura pér rregullimin e raporteve politike
ndérkombétare té pasluftés. Po késhtu Rusia sovjetike qysh mé 1917 kish
denoncuar Traktatin e Fshehté t& Londrés té 1915-és dhe kish propozuar “njé
page té drejté e demokratike” (Dekreti 1 Pages). Pozicionet e reja té SHBA-s€ e
t&€ Rusisé vuné né dyshim aktet mbi té cilat ngriheshin aleancat e kohés sé luftés,
rmjedhimisht pér planet e pasluftés u krijua njé atmosferé konfuzioni e pritménie.

¢ Lufta e popullit shqiptar..., véll. 1, I1; L. Rushiti, vepér e pérmendur, £.30; L. Culaj,
Komiteti “Mbrojtja Kombétare e Kosovés”, 1918-1924, Prishting, 1977, £.65-
74; M. Verli, Kosova né fokusin e historisé, véll. 1, Tirang, 2000, f.377-387 etj.

7 E. Plava, Plava e Gucia né Lévizjen Kombétare Shqiptare, Tirang, 1995, f.139-
146; Shih edhe L. Culaj, vepér e pérmendur, £.65 etj. (Qysh né gjysmén e paré té
vitit 1918, pérkatésisht né maj, pérballé intensifikimit t&¢ dhunés e terrorit gé
bandat malazeze ushtronin mbi popullsiné shqiptare, ¢eta shqiptare e Mulla Aganit
dhe Mulla Xhemés ishte shtuar me shumé luftétaré té rinj. Madje né momentet e
fundit t& Luftés sé Paré Botérore, pérballé trysnisé gjithéforméshe t& malazezéve,
paria e krahinés, e drejtuar nga Hasan Feri dhe Ismail Nikogi i porsakthyer nga
internimi né Austri, né njé mbledhje t& paré té réndésishme kish vendosur, té
merrte térésisht né doré administrimin e saj, t&¢ mbante né gatishméri ¢do burré té
armatosur, t& organizonte njé detashment prej 1 000 luftétarésh, té cilét té
pozicionoheshin né kufijté né Malin e Zi pér té zéné vendet q& l1éshonin austriakét).

79

—



populli, i mbuluar me lavdiné e merituar t& viteve t& Lidhjes

Shqiptare t& Prizrenit, edhe pse i terrorizuar né vitet 1912-1915,

qéndronte i paprekur moralisht dhe ishte i gatshém pér té

sakrifikuar pér lirin€ e vet. Ai jo vetém nuk donte t& humbte

flamurin, shkollat shqipe dhe vetadministrimin lokal t& viteve 1916-

1918, por synonte edhe pérfshirjen e krahinés brenda kufijve t&

Shtetit t&¢ Pavarur Shqiptar®.

Aférsia e Plavés dhe e Gucisé me Shkodrén, qendrén e
Komitetit t€¢ Kosovés, ishte njé element tjetér qé i bénte ¢ lehté
komunikimin dhe bashképunimin. S€ fundi, shumé lidhje dhe
miqési familjare e farefisnore ekzistonin midis plavo-gucjanéve
dhe banoréve té viseve t& Rrafshit t&¢ Dukagjinit e t& Kosovés,
prej nga ishin pjesa mé e madhe e anétaréve té kryesisé sé
Komitetit®.

Komiteti “MKK?”, si¢ shihet, kish nevojé pér Plavén e Gucing,
pér t€ ndezur prej aty flakén e kryengritjes ¢lirimtare né mbaré
Kosovén e mé tej. Ai ishte rajoni mé i pérshtatshém pér momentin
pé€r té€ nisur até puné té madhe, qé synonte dora-dorés
ridimensionimin e faktorit shqiptar pér njé rol té ri té tij, ndoshta
edhe vendimtar. Drejtuesit e zgjuar, jo vetém guximtaré, té
Komitetit t€ Kosovés vérenin se diplomacia italiane, e pérfagésuar
nga Sonino, nuk i anashkalonte kontaktet me “qarqget nacionaliste
shqiptare”, madje pér t’i béré pér vete u premtoi rimékémbjen e
Shqipérisé e mé tej edhe realizim rivendikimesh; ¢mimi dihej: Vlora
pér Italin€ dhe ndikimi italiane mbi shtetin shqiptar'®. Toleranca
italiane, natyrisht pér interesa t€ njohura, pati frut, mé 25 dhjetor
1918, krijimin e geverisé s€ Durrésit, (natyrisht synohej pérmes
8 Po aty.
® Po aty; Shih edhe F. Musai, Isa Boletini, Tirané, 1987; T. Boletini, Kujtime,

Tirang, 2003 etj.

19 Historia e Shqipérisé, véll. 111, Tirang, 1984, £.193-202; Shih edhe A. Puto,
Historia diplomatike..., £.258, 266, 269. Qysh né vitet 1916 (16 dhjetor) dhe
1917 (7 qershor), francezét (gjenerali Dekuan) dhe italianét (gjenerali Ferrero)
kishin gené té detyruar t& shpallnin jo vetém njohjen e faktorit shqiptar, por
edhe, (sipas deklaratés sé Ferreros) “unitetin dhe pavarésing” e Shqipérisé,
natyrisht “nén egjidén dhe mbrojtjen e Mbretérisé sé Italis€”. Madje mé 23
shkurt 1918, Sonino, né¢ Dhomén e Deputetéve deklaroi: “Ne jemi pér pavarésiné
e Shqipérisé, né pérputhje me parimet e pérgjithshme té respektit pér kombésité
dhe té vetévendosjes sé kombeve”.

saj prania italiane n€ Shqipéri, duke shmangur pérfitimet pér
fqinjét). Prej késaj geverie do t€ nisej njé delegacion né
Konferencén e Pages né Paris, e cila do t€ hapej né 18 janar
1919". Kéto dy momente sigurisht ishin hapa inkurajuese qé
duheshin pasuar nga té tjeré€.

Jo vetém Hoxha Kadri Prishtina, Bedri Pejani, Hasan Prishtina,
Sali Nivica dhe burrat e tjeré té€ shquar qé drejtonin Komitetin
“MKK?”, né kété situaté e gjetén t€ udhés té orientohen pér
bashképunim me Plavé-Guciné. Njékohésisht edhe Plava e Gucia
kish nevojé pér Komitetin e Kosovés. Ai mund t’i jepte krahinés
vizionin pér t€ vepruar né kuadér té€ 1évizjes mbarékombétare
shqiptare dhe késhtu edhe pérkrahjen e viseve té tjera shqiptare,
mund t’1 siguronte armé dhe, kryesorja, kish mundésité t€ gonte
z€rin e saj e t€ propagandonte aspiratat e saj, pér té€ gené e liré
dhe pjesé e shtetit shqiptar, deri né forumet mé té larta
vendimmarrése t€ diplomacisé evropiane'?. Kjo lidhje e ndérsjellté
mbi platformén e nj€ patriotizmi té€ zjarrté gjeti shprehje edhe né
korrespondencén e Komitetit “MKK” me pariné e Plavé-Gucisé,
q€ formoi ndoshta degén e paré té Komitetit né viset tej kufijve té
1913-és. “Qéllimi 1 Komitetit asht me shpétue gjithé Kosovén
dhe Plava e Gucia jané njé mbéshtetje e miré pér Kosovén, -
vlerésonte Hoxha Kadriu né njé& letér dérguar parisé s€ Krahinés,
-mé 4 janar 1919 ... géndrimi juej €shté nj€ kurajo pér ne”, shtonte
ai duke premtuar pérkrahje maksimale'?.

Nga korrespondenca e njohur e muajve janar-shkurt 1919, midis
Komitetit t&€ Kosovés dhe parisé s€ Plavé-Gucisg, krijohet bindja se
lidhjet midis tyre jané shumé mé t€ hershme. Ato ndoshta i takojné
muajit maj t€ vitit 1918, kur pérballé intensifikimit t& dhunés e té
terrorit t€ bandave malazeze qé po shtoheshin, shumé burra té krahinés

" A. Puto, Historia diplomatike.... Duke krijuar jo njé “Késhill kombétar”, sig
donin italianét, por njé “geveri”, elementi i shéndoshé kombétar, & mori pjesé
né Kongresin e Durrésit, vuri gurét e paré né themelet e veprimtarisé politike
e diplomatike pas Luftés s& Paré Botérore. Puna e filluar do té vihej mbi njé
bazé té forté kombétare né janar 1920 né Kongresin e Lushnjés.

2 E. Plava, vepér e pérmendur, f.169-203. Dokumente. Korrespondenca e H.
Kadriut dhe atdhetaréve té tjeré t& Komitetit “MKK” me pariné e Plavé-
Gucisé.

3 Po aty, .173-174.

rrémbyen armét dhe, t€ grupuar rreth getés sé Mulla Aganit e Mulla
Xhemeés, brenda dy muajve rivendosén rendin e qetésing, mandej
kéto lidhje i gjejmé né muajin tetor, kur, t€ organizuar nga Ismail
Nikogi dhe Rakip Begolli - nénkryetar i Komitetit, burrat e Plavé-
Gucis€ u hodhén pérséri né veprim, kété heré kundér austriakéve né
térheqje, té€ cilét i garmatosén duke siguruar armé pér qéndresén e
ardhshme kundér serbo-malazezéve, mé tej lidhjet evidencohen
né ato dité té tetorit kur Késhilli Krahinor i parisé s¢ Plavé-Gucisé,
nén kryesin€ e Hasan Ferit dhe Ismail Nikogit, vendosi krijimin e njé
administrate lokale, krejt shaiptare, e cila urdhéroi gjendjen e
gatishmérisé pér t¢ gjithé ata qé kishin armé, si edhe organizimin e
nj€ detashmenti prej 1 000 burrash, qé u armatosén né trofeté austriake
dhe shérbyen pér sigurimin e kufirit me Malin e Zi'*.

Kuvendet popullore né Plavé, te sheshi i Zallit, dhe né Guci, te
fusha Begllék, si edhe kuvendet e tjera mé pas, sa heré dilnin
probleme themelore pér t’u diskutuar, ligjéruan né formé
plebishtare ¢do hap t& parisé sé krahinés, pérkatésisht degés sé&
Komitetit “MKK” pér Plavé-Gucing, pérfshiré edhe vendimin e
prer€ pér t€ kundérshtuar me armé rivendosjen e sundimit serbo-
malazez né kornizén e re té shtetit serbo-kroato-slloven, sado té
pakta g€ t€ ishin shpresat pér sukses. Ky vendim mbarépopullor
forcoi mé tej lidhjet midis késaj krahine dhe Komitetit “MKK”'5.

Né dhjetor 1918, dokumentacioni déshmon se kontaktet midis
dy paléve ishin t€ institucionalizuara. Prané kryesisé sé Komitetit
ishte dérguar si pérfaqésues i krahinés Ismail Haki Nikogi - kryetari
1 bashkisé s€ Gucisé. Kurse anétarét e késhillit té krahinés, qé
vepronin né Plavé-Guci pér té organizuar mbrojtjen, si Jusuf Hoti,
Shaqir Muslia, Adem Omeraga, Shaqir Halili, bajraktar Azemi,
Cun Mula e Adem Smajli pér Gucin€ dhe Hasan Feri, Shaban
Begu, Mehmet Feri, Shelko Kurti e Bejto Plava pér Plavén, do té
vepronin si degé e Komitetit t&€ Kosovés'.

4 Po aty; Shih edhe L. Rushiti, vepér e pérmendur; L. Culaj, vepér e pérmendur,
£.22-32; Z. Shtylla, Rreth krijimit e veprimtarisé sé Komitetit “Mbrojtja
Kombétare e Kosovés”, né: “Studime historike”, nr. 3, 1986.

5 E. Plava, vepér e pérmendur, £.137; R. Dedushaj, Krahina e Plavé-Gucisé
népér shekuj, New York, 1993, £.193.

16 E. Plava, vepér e pérmendur, £.139-140.

Ndérkohé qé Komiteti dhe Plavé-Gucia hidhnin kéto hapa t&
forcimit té bashképunimit, kundér tyre dimensionohe;j
kundérveprimi serbo-malazez. Pas krijimit mé 1 dhjetor 1918 t&
Mbretérisé Serbo-Kroato-Sllovene, garget drejtuese t€ Beogradit,
né fund té dhjetorit 1918, né kuadér t€ ndarjes administrative t&
shtetit t& ri, u pérpogén t’ia bashkangjitnin Plavén e Guciné rrethit
t& Andrijevicés. Trysnia e funksionaréve malazezé t€ késaj njésie
administrative pérmes provokacioneve e kércénimeve né rritje,
béri té nevojshme dérgimin e Ismail Nikogit né Shkodér pér t&
ndikuar né forcimin e drejtpérdrejté t€ protestave prané
pérfagésuesve té Fugive t&€ Médha té vendosur aty. Madje, pér
té ligjéruar veprimet protestuese paralele edhe t&€ Komitetit, mé
24 dhjetor 1918, atyre iu dérgua njé aktpérfaqésimi nga populli 1
krahinés, qé iu autorizonte pérpjekjet pér “Bashkimin e Plavé-
Gucisé me Shqipériné e liré vetqeveritare”"’.

Veprimtaria e bashképunimit t& Komitetit t&¢ Kosovés me Plavé-
Guciné né muajt janar-shkurt 1919 éshté gjithnjé mé intensive.
Por paralel rritej edhe trysnie serbo-malazeze pér t€ shténé né
doré krahinén, e njéherésh pér t’u hakmarré ndaj shqiptaréve g€,
me géndresén e tyre té pashembullt, po sfidonin shtetin e ri t&
pérkédhelur t&€ Evropés. Shembulli i Plavé-Gucisé i kishte dhéné
zjarr Rugovés dhe malésive té tjera t€ Rrafshit t€ Dukagjinit dhe
po frymézonte njé ngritje t& pérgjithshme né Kosové. Ndonése
sh.qiptarét pérpigeshin t’i shmangeshin pérplasjes sé€ pabarabarté,
duke rekomanduar té dilnin vendimet e Konferencés sé Pages sé
Parisit, qarget drejtuese té Beogradit ishin té& prirura t€ vepronin,
si edhe né raste té tjera, pérmes politikés sé faktit t€ kryer'®.

Jané mbi njézet letra t€ njohura né korrespondencén midis
Komitetit “MKK” dhe parisé sé krahinés sé Plavé-Gucisé né€
periudhén 4 janar 1919 - 5 mars 1919%.

Né letrén e Hoxha Kadriut té 4 janarit 1919 dhe né até té
Ismail Nikogit, t€ asaj date, dérguar nga Shkodra parisé s€ Plavé-

7 Po aty; L. Culaj, vepér e pérmendur, £.66-67; Shih edhe Arkivi Qendror i Shtetit
i Republikés sé Shqipérisé (mé tej: AQSh), Fondi 846, dos. 44, f1.5.
'8 Po aty.

' 40Sh, Fondi 846; Shih edhe E. Plava, vepér e pérmendur, £.169-203.

Gucisé, pasi jepet kurajé pér t€ neutralizuar pérshtypjen e keqe té
krijuar n€ krahiné€ nga restaurimi i pushtetit serb né Kosové e mé
gjeré dhe nga shkallézimi i dhunés serbe e malazeze né viset
shqiptare, jepet informacion pér veprimet e ndérmarra nga
Komiteti pran€ pérfagésuesve ushtaraké aleaté né Shkodér pér
¢éshtjen e t&€ ardhmes sé krahinés sé€ Plavé-Gucisé. Njékohésisht
kérkohet kontribut financiar pér t€ ¢uar zé€rin der1 né Evropé
pérmes njé delegacioni dhe pér t€ ndérhyré edhe né Selanik prané
komandés s€ Armatés s€ Lindjes t€ Antantés. Mesa duket kryesia
e Komitetit t& Kosovés nuk besonte se delegacioni i qeverisé sé
Durrésit do té kémbéngulte pér t’i kthyer Shqipérisé viset e
shképutura né€ 1913-&n, edhe pse sigurisht ka pasur dijeni se ai do
té shpaloste fillimisht rivendikimet e natyrshme t&€ palés shqiptare,
ose ndryshe programin e ploté t€ Lévizjes Kombétare Shqiptare
pér problemin territorial, sikurse edhe ndodhi mé 12 shkurt 1919.
Nga korrespondenca e pérmendur, si edhe ajo q€ do t€ pasonte
gjaté janarit e shkurtit t& vitit 1919, mésojmé se pérfagésuesit e té
tri fugive (italian, anglez, francez) n€ komandén e garnizonit
ndérkombétar né Shkodér, pa pérjashtim, pérballé shqetésimit t&
Komitetit “MKK” pér rritjen e provokacioneve malazeze ndaj
krahinés, kané dhéné né vijimési garanci se nuk do t€ kishte sulm
malazez ose t& ushtrisé serbe mbi té€. Madje ata nuk kané shprehur
kundérshtimin as pér kérkesén qé krahina t& administrohej, sikurse
Shkodra, nga autoritetet ndérkombétare e aty t€ vendosej njé
garnizon ndérkombétar, pérderisa Fuqité t&€ meérmin vendimet
pérkatése pér ¢éshtjen shqiptare, por kané rekomanduar pér kété
ndérhyrje né instanca mé té larta.

Né korrespondencén e muajve janar-shkurt 1919 midis
Komitetit “MKK” dhe parisé sé krahinés, pérkatésisht drejtuesve
té késaj dege té réndésishme t&é Komitetit, njihemi nga njéra
ané me shgetésimet e popullsisé sé Plavé-Gucisé nga rritja e
trysnisé serbo-malazeze, g€ ishte gjithnjé e mé i forté veganérisht
pas 12 shkurtit, kur delegacioni shqiptar paraqiti né Konferencén
e Paqges kérkesat pér korrigjimin e padrejtésive t& 1913-&s, si
edhe me masat organizative t€ ndryshme pér t€ pérballuar situatén

duke zbatuar udhé€zimet e kryesisé sé¢ Komitetit. Nga ana tjetér,
ne njihemi me pérpjekjet e Komitetit pér t€ ndikuar n€ planin
diplomatik prané€ pérfagésuesve té Fuqive té Médha pér té
shmangur pushtimin e krahinés, pér t€ organizuar mbrojtjen e saj,
madje pér t€ ndérmarr€ njé aksion mésymeés té forcave té Plavé-
Gucisé né bashképunim me ato t&€ Rugovés e té viseve té tjera té
Rrafshit t€ Dukagjinit, duke i dhéné shkéndijén nj€ kryengritjeje
t€ pérgjithshme né Kosové, qé llogaritej té kish sukses, pér shkak
t€ dobésisé g€ kish ende shteti i ri serbo-kroato-slloven dhe, pastaj,
pé€rmes faktit t€ kryer, t’i imponohej diplomacisé sé Fuqgive té
Médha. Nga korrespondenca dalin t& dhéna shumé té vlefshme
qé€ déshmojné vendosmeériné qofté t€ Komitetit “MKK”, qofté té
popullsisé s€ krahinés sé Plavé-Gucisé pér t’i shkuar deri né fund
ndérmarrjes sé€ nisur, madje pér kujdesin deri n€ detaje t&€ kryesisé
s€ Komitetit pér organizimin e ¢do veprimi té aleatit mé té
réndésishém té tij né terren pér momentin, té popullit liridashés e
t€ guximshém té€ Plavé-Gucisé.

Zhvillimet e muajve tetor 1918 - shkurt 1919, gjaté té cilave
frut i pérpjekjeve t&€ médha shumé kurajoze ishte ekzistenca e njé
ishulli t& liré shqiptar né€ detin e territoreve shqiptare té pushtuara,
jané té€ njohura. Pér muaj me radhé ofertat pér té pranuar
administratén serbo-malazeze té rrethit té Andrijevicés u
kundérshtuan, madje nagalniku i dérguar Millosh Popoviqi dhe
shogéruesit e tij u débuan nga populli. E vetmja shenjé e pranisé
s€ regjimit t€ Beogradit né krahiné pér gjithé kété kohé mbeti
garnizoni 1izoluar prej 20 ushtarésh né Plavé, i cili u pranua pér té
ruajtur pagen derisa t€ vendosej nga Fuqité e ardhmyja e krahinés.
Shqiptarét déshmuan vlera té admirueshme té njé administrimi
shembullor t&€ krahinés. Por pérpjekjet pér kryengritjen masive
nuk dhané frut. Ajo do t& shpérthente e fuqgishme né maj 1919 né
Kosové, por pérséri nuk do té ishte e pérgjithshme. Megjithaté
kryesia e Komitetit t&€ Kosovés, pérballé provokacioneve serbo-
malazeze né rritje, gjykoi se duhej kaluar né mésymje. Ndoshta
nxitén pér kété edhe qarqe té caktuara diplomatike. Plava e Gucia
u bind, ndonése uniteti né€ pari nuk ishte mé né kété veprim.

N& korrespondencén qé njohim t& Komitetit “MKK” me pariné
e Plavé-Gucisé ka edhe mjaft informacion tjetér té vliefshém.
Duke pérmbledhur, do té theksonim se aty dalin qarté hapat qé u
ndérmorén, shqetésimet nga trysnia serbo-malazeze né rritje,
l€kundjet, hezitimet, nga fundi edhe shenjat e pércarjes. Aty
ekziston edhe informacioni pér pérpjekjet e Komitetit pér té dérguar
njé delegacion té vetin né Paris, madje edhe orvatja pér té& goditur
t€ parét drejt Pejés me shpresé qé t’i jepej rast njé kryengritjeje
t€ pérgjithshme né€ Kosové?. Po nga kjo korrespondencé, si edhe
nga dokumentacioni tjetér 1 kohés, mésohet se garancité e
pérfagésuesve t€ Fuqgive t&¢ Médha né Shkodér, qé shpreheshin
se Plava e Gucia nuk do té& sulmoheshin, se aty, derisa t& merre;j
vendimi nga Konferenca e Paqes né Paris, mund té vendose;j,
sipas propozimit shqiptar, njé garnizon ndérkombétar pageruajtés,
sikurse né€ Shkodér etj., premtime kéto t€ pérséritura, ishin thjesht
deklarata té radhés, pa garanci reale?'.

Shpalosja e piképamjes shqiptare né Paris mé 12 shkurt 1919
nga delegacioni i qeverisé sé¢ Durrésit pér rivendikime, pér
korrigjimin e vendimeve t&€ Londrés mé 1913 dhe pér krijimin e
nj€ Shqipérie etnike??, nxitén qarqet e Beogradit pér té shpejtuar
goditjen. 2 000 - 3 000 burra té armatosur té Plavé-Gucisé e té
Rugovés nuk mund té bénin até qé ishte jashté mundésive
njerézore. M€ 21 shkurt Plavé-Gucia e Rugova u sulmuan
njéherésh nga té gjithé anét?. Vazhduan 3 dité luftime, pasuan 3
dit€ armépushim dhe pastaj pérséri luftime?*. Masakra ge e
pashembullt. Pothuajse rreth 22-24 mijé€ banoré t€ krahinés dhe

2 Po aty.

2 Po aty.

2 Shqipéria para Konferencés sé Pages, véll. I, Romé, 1919, £.7-13; Shih edhe
Lufta e popullit shqiptar..., véll.1.

2 E. Plava, vepér e pérmendur, £.142-155; L. Culaj, vepér e pérmendur, £.69-71;
R. Dedushaj, vepér e pérmendur, £.193-195.

24 A. Puto, Historia diplomatike..., £.278, 292-293. N& Konferencén e Pages né
Paris, qysh nga data 12 shkurt 1919 po dégjoheshin pretendimet greke. Mg 24
shkurt Késhilli i Kryetaréve té Qeverive dhe Ministrave t&€ Punéve té Jashtme
dégjoi kryetarin e delegacionit shqiptar, Turhan Pashén. M& 26 dhe 27 shkurt
u dégjua delegacioni shqiptar (Turhan Pasha, Mihal Turtulli, Mehmet Konica)
dhe pikérisht mé 27-28 shkurt ndodhi edhe goditja fatale mbi Plavé-Guci.
Rastési?

disa mij& banoré t€ Rugovés (13 fshatra), u vrané ose u masakruan
afro njémijé veta, rreth njémijé shtépi u dogjén, kurse mbi 5 mijé
veta, n€ mes té dimrit t&€ ashpér, u detyruan té braktisin vendin
dhe u strehuan né Malési ose pérreth Shkodrés?s.

Njé€ kalvar 1 hidhur do t’i ndigte mé tej pér shumé vite me
radhé kreshnikét e Plavé-Gucisé. Ndérkombétarét, qé
administronin Shkodrén, edhe pse jo né njé mendje, nuk i lejuan
muhaxhirét t& géndronin né qytet, madje as krerét e tyre, si Ismail
Nikogi, Bejto Plava etj., té cilét u detyruan té géndronin sa né
Koplik, né Bushat e né¢ Barbullush. Vetém Hasan Feri géndroi
rreth 20 dité n€ Shkodér. Uria, sémundjet, kushtet jashtézakonisht
té véshtira shkaktuan te muhaxhirét viktima pas viktimash.
Megjithaté ata do t€ mbeteshin té pathyeshém dhe propaganda
antikombétare, e inicuar nga Beogradi apo aleatét e tij t€ médhenj,
nuk do té€ kishte sukses. Kur e pyetén mé voné Mulla Agan Kojén
se ¢faré fituan nga gjithé ajo sakrificé, gjithé ai vetéflijim, ai ishte
pérgjigjur thjesht: “Bémé detyrén ndaj Atdheut...”?%. Dhe
plavogucianét do t€ vazhdonin ta bénin kété edhe mé tej. Né
bashképunim me Komitetin “MKK?”, té cilin nuk e braktisén kurré
sa ekzistoi, ata, ndonése pa plang e pa shtépi, do t’i zinin prité

» E. Plava, vepér e pérmendur, £.156; S. Ahmeti, Vuthajt dhe vuthjanét, Tirang,
1996, .17, 39; R. Dedushaj, vepér e pérmendur, f.71. Té dhénat jané
kontradiktore. Sipas E. Plavés u vrané 1 600 veta vetém né Plavé e Guci dhe
vetém né Shkodér mbérritén 3 mijé té shpérgulur. Sipas L. Culajt, qé i referohet
Arkivit té Shtetit (Fondi i Komitetit “MKK?”, dos. 13, fl.41 dhe dos. 22/1), u
vrané 700 dhe u shpémgulén 15 mijé veta. Pér R. Dedushajn, qé i referohet M.
Memigqit (Plav i Gusije u proshlosti, Beograd, 1989), né Rugové u dogjén 410
shtépi. né Plavé e rrethiné 489 shtépi, kurse u vrané, pérkatésisht, 946 veta
dhe 500 veta. Sipas tij nga Plavé-Gucia e Rugova mbi 3 mijé refugjaté zbritén né
Shkodér. Shifrés 500 té vraré pér Plavé-Guci i qéndron edhe S. Ahmeti. Pérsa i
pérket numrit t€ popullsisé sé Plavé-Gucisé, ky autor, duke iu referuar J. Cvijiqit,
pér vitet 1905-1908, shénon 207 familje ortodokse me 2 053 anétaré dhe 1
583 familje myslimane shqiptare dhe boshnjake. Sipas Komitetit “MKK”,
pérkatésisht dokumetacionit té tij qé ruhet né AQOSh, (Fondi 846, dos. 35/3,
f1.42-43), mé 1918 Plavé-Gucia kishte 1 784 familje me 24 406 anétaré (3/5
né Guci e rrething), prej té cilave 1 670 familje me 23 395 anétaré ishin
shqiptaré dhe 114 familje me 911 anétaré ishin sllavé. Po sipas té dhénave té
Komitetit “MKK?”, vetém nga rrethi i Gucisé u strehuan né Shqipéri 463 familje.
(Fondi 846, dos. 35/1, fl.18-21), kurse gjithsej numri i t& ardhurve arriti 5 mijé
persona. (Fondi 846, dos. 28/3, 11.22).

* E. Plava, vepér e pérmendur, £245; 1. Citaku, Azem Galica dhe veprimtaria
lufiarake e ¢etave kagake té Drenicés, Prishting, 1996, £.149 etj.

intervencionistéve jugosllavé né Koplik dy vjet mé vong, mande;
do t&€ merrnin pjesé né shtypjen e marrisé sé kapedanit separatist
t€ Mirdités, gjithashtu né spastrimin e Shqipérisé s&¢ Mesme nga
esatistét retrogradé etj., etj?’. Konsolidimi dhe demokratizimi i
shtetit shqiptar né ato vite té véshtira pati edhe kontributin e té
shpérngulurve nga Plavé-Gucia e t& Komitetit “MKK”2,

Pérsa i pérket viseve tej kufirit, ajo qé nisi né Shkodér e Plavé-
Guci do t€ jepte frutet e veta né Kosové, madje shumé shpeit,
qysh né maj 1919%. Dhjeté vjet géndresé me armé né Kosové
dhe gjallérimi i t€ gjitha formave té géndresés mbajtén gjallé até
shpirt kombeétar, i cili sot, mund té themi me bindje, e shpétoi
Kosovén. Burrat e ndritur t€ Komitetit “MKK” dhe kreshnikét
kelmendas” t€ Plavé-Gucisé meritojné nderimin mé té thellé pér
kontributin qé dhané pér kété arritje.

2 Lufta e popullit shqiptar..., véll. 1, 1I; S. Vllamasi, Ballafaqime politike né
Shqipéri, Tirang, 1996, £.220; E. Plava, vepér e pérmendur, £.163; T. Abdyli,
Hasan Prishtina, Prishting, 1990, £.230; Kujtime té Haxhi Metés, pér
veprimtariné e muhaxhiréve t& Plavé-Gucisg, t&€ vendosur né Shqipéri (né arkivin
e autorit) etj.

2 Po aty. Edhe pse Plavé-Gucia nuk u shpétua dhe pér momentin as Kosova,
vetéflijimi i popullsisé sé krahinés, né shkurtin e vitit 1919, ndikoi qé té
frenoheshin duart qé donin ta likuidonin Shqipériné. N& forumet ndérkombétare
Jugosllavia humbi piké, kurse né favor t& Shqipérisé erdhén argumente qé ndalén
jo vetém likuidimin, por edhe njé ricungim té réndg territorial. Té shpérngulurit
nga Plavé-Gucia, qé pérfundimisht u instaluan né Shqipéri, gené gjithnjé elementé
té vyer té punés dhe t& stabilitetit.

2 1. Rushiti, vepér e pérmendur; T. Abdyli, vepér e pérmendur; Hasan Prishtina,
(Dokumente), Tirang&, 1983; L. Culaj, vepér e pérmendur etj.

* Dikur popullsi dominuese, sot né Plavé-Guci vetém rreth 5% e popullsisé éshté
regjistruar shqiptare dhe kjo kryesisht né zonén e Vuthajt. Pra béhet fjalé pér
rreth 1 500 - 2 000 shqiptaré. N& territorin e Republikés sé Shqipérisé shqiptarét
e t& njéjtit fis kelmendas, né trevén e Vermoshit jané gati po aq. N& 1990 ishin
3 000 banoré, por vitet e fundit gati gjysma kan& emigruar népér boté, kryesisht
né SHBA.

